
Uzbek Scholar Journal 
Volume- 25, February, 2024 

www.uzbekscholar.com 

78 | P a g e  
 

OQUVCHILARGA SINFDAN TASHQARI MASHG’ULOTLARNI  EKOTURIZM ORQALI 

RIVOJLANTIRISH METODIKASI 
1 Nematov Bahron, 

2 Ochilov Shokir Baxtiyorovich 
1,2Navoiy davlat pedagogika instituti 

 

3 Po’latova Yulduz Begmurodovna 
3Navoiy shahar 6-maktab Geografiya fani o’qituvchisi 

 

Sinfdan tashqari mashgʻulotlarda umumiy oʻrta taʼlim maktablarining barcha sinf oʻquvchilari oʻz 

ixtiyorlari bilan maktab oʻquv dasturidan tashqari qoʻshimcha fanlar, sanʼat turlari, sogʻlomlashtirish 

maskanlari, badiiy hunarmandchilik va boshqa kasb-hunar, sport turlarini oʻrganadilar.  

Bugungi kunda yoshlar siyosatini takomillashtirish, intellektual rivojlangan yosh avlodni tarbiyalash, 

taʼlim sifati va uni baholashning xalqaro standartlarini joriy etish orqali tubdan yaxshilash, sinfdan 

tashqari oʻqitish tizimini rivojlantirish boʻyicha ustuvor vazifalar belgilab berildi. Bunda sinfdan 

tashqari mashgʻulotlarda oʻquvchi va oʻsmirlarning yakka tartibdagi ehtiyojlarini qondirish, ularning 

boʻsh vaqtini va dam olishini tashkil etish maqsadida madaniy-estetik, ilmiy, texnikaviy, 

sogʻlomlashtirish, sport, ekosayyohlik, ekomarafon va boshqa yoʻnalishlarda sinfdan tashqari 

mashgʻulotlar oʻz faoliyatini olib borilmoqda. 

Sinfdan tashqari mashgʻulotlar oʻz faoliyatini, tezkor va shiddat bilan rivojlanib borayotgan jamiyat, fan-

texnika va ishlab chiqarishning yangicha talablariga mos ravishda, uzoqni koʻzlagan holda, 

oʻquvchilarga milliy taʼlim tizimi asosida nazariy bilim, koʻnikma, malaka va hayotiy koʻnikmalar 

(kompetensiyalar)ni shakllantiribgina qolmay, balki mazkur kompetensiyalarni amaliyotda qoʻllay 

olish, undan kelajakda shaxsiy, kasbiy va ijtimoiy faoliyatida muvafaqqiyatli boʻlishi uchun zarur bulgan 

layoqatlar, qobiliyatlar, hayotiy malaka va koʻnikmalarni shakllantiradi. 

Sinfdan tashqari mashgʻulotlarda ekosayohatni tashkil  qilish va oʻtkazish katta ahamiyatga ega. Bunda 

oʻquvchilarning darsda olgan bilimlarini mustahkamlash, chuqurlashtirish, mustaqil ishlash, ijodiy 

tafakkur qilish, qobiliyatlarini hamda  amaliy koʻnikma va malaka (kompetensiya)larini rivojlantirish 

umumiy holda texnologiya faniga boʻlgan qiziqishlarini oshirish bilan birga tabiatga nisbatan masʼullik 

hissini oshirish imkoniyatlar paydo boʻladi. 

Umumtaʼlim maktablarining yuqori sinf oʻquvchilarini tabiat bagʻriga, mamlakatimizda keng 

rivojlanayotgan intensiv bogʻlarga, yopiq inshoat (issiqxona) larda parvarish qilinayotgan meva, 

sabzavotlarni,  tabiatda qizil kitobga kiritilgan noyob oʻsimliklar hamda bugungu kundagi eng 

sermahsul manzarali va mevali daraxtlarni parvarish qilayotgan maskanlar (quriqxona)larga 

ekosayohatlar tashkil qilish muhim ahamiyat kasb etmoqda.  

Oʻquvchilarga ekoturizmni rivojlantirishda davomida olib boriladigan tashkiliy tadbirlar FSMU taʼlim 

texnologiyalari asosida tashkil qilindi.  

FSMU taʼlim texnologiyasi - munozarali masalalarni hal etishda, bahs-munozaralar oʻtkazishda yoki 

oʻquv-seminarlarda oʻz fikrini himoya qilishga, erkin fikrlash va oʻz fikrini boshqalarga oʻtkazishga, 

ochiq holda bahslashishga shu bilan ekosayohat vaqtida egallagan bilimlarini tahlil etishga, qay 

darajada egallaganini baholash va bahslashish madaniyatini oʻrgatadi. 

Oʻquvchilarga ekosayohatga chiqishdan oldin quyidagi topshiriqlarni uyga vazifa sifatida beriladi. 

Nima sababdan nafas olamiz? 

Kislorod odam, hayvon va oʻsimliklarning (kechasi) nafas olishini taʼminlaydimi? 

Kishi organizmiga kislorod yetarli boʻlmay qolsa qanday xolatga tushib qolishi mumkin?  

Qon orqali kislorod tananing barcha hujayralariga borishi va ulardan karbonat angidrid gazini siqib 

chiqarishini bilasizmi? 

Oʻsimliklar quyosh nuri taʼsirida fotosintez yoʻli bilan  kislorod ishlab chiqaradimi? 

Oʻsimliklar dunyosi tirik organizmlar uchun foydali mahsulot ekanligini bilasizmi? 

Biz oʻsimliklar dunyosini saqlab qolishimiz uchun nima qilishimiz kerak? 

Oʻquvchilar tabiat qoʻyniga sayohatga chiqishda ushbu savollarga fizika, biologiya va kimyo 

oʻqituvchilari quyidagi maʼlumotlarni tushuntirish lozim.  

 

Fizika oʻqituvchisi: Yerda Quyosh nuri taʼsirida sodir boʻladigan hodisalardan biri fotosintezdir. 

Quyoshdan chiqib sayyoramizga keluvchi umumiy nurlanishdan faqat yarmi Yer yuziga yetib keladi. 

Toʻlqin uzunligiga koʻra, undan faqat 1/8 qismi fotosintez boʻlishi uchun yaroqlidir. Bu nurlarning 0,4% 

qismi (umumiy energiyaning taxminan 1%) oʻsimliklar tomonidan foydalaniladi. Yerdagi hayot, aynan 

mana shu 1% energiyaga bogʻliqdir. Yorugʻlik ham energiyasi energiyaga ega ekanligi tushuntiriladi.   

 

Kimyo oʻqituvchisi: Fotosintez – organik birikmalarda yutilgan yorugʻlik energiyasining kimyoviy 

energiyaga aylanish jarayonidir. 

Fotosintez jarayonida karbonat angidrid gazi xlorofil ishtirokida suv bilan taʼsirlashadi. Bunda glyukoza 

va kislorod ajralib chiqadi: 6CO2+6N2O →C6N12O6+6O2 va buning mohiyati atroflicha bayon etiladi. 

Oʻsimliklar uglerod atomlaridan iborat zanjirni ildizlar yordamida yerdan oladigan boshqa 

elementlarning atomlarini qoʻshib olib, inson va hayvonlar uchun oziq boʻlmish oqsil, yogʻ, uglerod 

molekulalarini hosil bo’lishi tushuntiriladi. 

 

Biologiya oʻqituvchisi: Yer yuzidagi oʻsimliklar har yili fotosintez yoʻli bilan 450 mlrd. tonnaga yaqin 

organik moddalar hosil qiladi. 1 gektar oʻrmon har yili 3 t kislorod ishlab havoga chiqaradi. 

Fotosintez organik moddalar hosil qilib, atmosferani karbonat angidrid (CO2) gazidan tozalaydi va 

kislorod (O2) bilan boyitadi. Ana shu bilan fotosintez hodisasi sayyoramizda hayotning mavjud boʻlishi 

uchun asosiy zarur shart-sharoitlarni yaratadi. 

 

Texnologiya o’qituvchisi: Bugungi kunda O’rta Osiyoda suv taqchilligi sezilarli darajada bilinmoqda. 

Aholi sonining ochib borishi kundalik ehtiyojlarni ko’payishiga sabab bo’ladi. Shu maqsadda 

mamlakatimizda o’simliklarni, mevali va manzarali daraxtlarni tomchilatib, gidroponika usulida 

sug’orish mexanizmlari jadal rivojlanmoqda.  Kundalik faoliyatimizda qo’llab kelayotgan tomchilatib 

sug’orish mexanizmini umumta’lim maktablarida tushuntirish maqsadga muvofiqdir.  

Shuning uchun, texnologiya fanini fanlararo aloqadorlikda o’qitish samaradorligi yuqori bo’ladi. 

Chunki, tomchilatib sug’orishda suvning organik o’g’itlar bilan oshirishda kimyoviy moddalarning 

chegaraviy dozasini tushuntirish muhimdir. Bu esa,  o'simlik tomonidan kerakli miqdorda tezda 

so'rilishi, uning o'sishi va rivojlanishiga zarar etkazmasdan rivojlanishiga yordam berishi 

tushuntiriladi.  

O’quvchilarga maktabdan va sinfdan tashqari mashg’ulotlarni ekoturizm orqali rivojlantirishda STEAM 

taʻlim muhitida fanlararo o’qitish zaruriyati paydo bo’lmoqda. Bunda mevali va manzarali daraxtlarni 

ekish, koʻpaytirish, parvarish qilish va tabiatga boʻlgan masʻullik hissini oshgiradi. Atrof-muhitga befarq 

boʻlmaslik, atmosfera havosiga salbiy taʻsir koʻrsatmaydigan zamonaviy ekologik toza texnika 

vositalaridan foydalanish kompetentligi rivojlanadi.  

